
Peqqginnissaq pillugu ataatsimiititaliarsuup sulinissaanut tunngavissiamik UPA2020-mut
siunnersuummik saqqummiusseqqullugit Naalakkersuisut peqquneqarnissaannik
aalajangiiffigisassatut siunnersuut. Ataatsimiititaliarsuaq peqqinissagarfimmi ataatsimut
isigalugu pitsanngorsaatissanik inassuseqgaasiussaaq, tassunga ilanngullugit sulisussarsiortarneq,
sulisut sulisoriinnarnissat kiisalu Danmarkimik nunanillu allanik suleqateqarneq. Inassuteqaatit
peqqinnissaqarfimmi aaqqissuusseqqinnissamut Inatsisartut politikkikkut tunngavigissavaat.
Minnerpaamik peqqinnissamik suliagartut kattuffii aamma soqutisagartut Kalaallit Nunaanni
peqqinnissaqarfissaqarfimmi suliagarnermik ilisimasaqgartut ataatsimiititaliarsuarmi
sinniisogassapput.

(Inatsisartunut Ilaasortaq Tillie Martinussen, Suleqatigiissitsisut)

Inuit Ataqatigiinni peqqinnissaqarfimmik pingaartitsinerput allanngornikuunngilaq.
Naalakkersuisuunitsinni  inirisaanerit ~ annertuut pisarsimapput, ilaatigut annertuunik
aningaasaliisarsimavugut peqginnissagarfimmi pitsaangerusumik sulisut minnerunngitsumillu
peqqissartut, suliaritittussat ilaalu ilanngullugit atugassaqaqqullugit.

Ajoraluartumilli ataasiarnata takuvarput Naalakkersuisuujunnaarnitsinni aningaasalersuinerit
unittuusisarneri, imaluunniit annikillisarneri. Tamannalu aamma piffimmi maanerpiaq
aningaasagarnermi inatsimmi takunegarsinnaavoq.

Nunarujussuarput isorartoorujussuuvoq, inogarfiillu ilaat imminnut ungasissorujussuupput.
Taamaakkaluartoq peqginnissagarfimmut tamatta sullinnegarnissatsinnut
pisinnaatitaaffeqarpugut. Ilaatigulli ajoraluartumik, pingaartumik avinngarusimasumiittunut,
sulisussanik pissarsinissaq ajornartorsiutinngornikuuvoq. Allaallumi lllogarfinni anngajaani
nakorsassaaleqineq peqqissaasunillu  pissarsiniarneq ajornarsigaluttuinnarpoq. Tamannalu
Nunatsinni  kisimi ajornartorsiortitsinngilag, tassami nunani eqqatsinniittuni, uatsinnullu
assersuuttakkatsinni, aamma peqqissaasussaalegineq, nakorsassaaleqinerlu ajornartorsiutaavog.

Ullutsinni nakorsat ilinniartitaanerata sannaa peqqutigalugu, ganga nakorsat sungiusimasavut,
tassalu assigiinngitsorpassuarnik ilisimasallit ikiliartorput, utoqgalillutik suliunnaartaramik.
Nakorsallu inuusuttut suliartorlutik tikittartut immikkut sammivilimmik
ilinniagagarsimasuusarnermik aallaaveqarlutik sulisarput. Taamaattumillu paasinarluartumik
illogarfinni anginerniikkusuttarput.



Tamanna tupinnarpallaanngilag. Tassanimi nakorsaqatigiit imminnut tapersersoqatigiissinnaapput
ilisimasat piginnaanerillu akimorlugit. Tamanna kialuunniit paasisinnaassavaa.

Taama oqariarluta pinngitsoorusunngilagut eqgaassalugu piffissanngortoq ukiunut amerlasuunut,
minnerpaamillu ukiunut qulinut, immagalu 20-nut isigaluni pilersaarusiortogarnissaa. Qanoruna
peqqinnissaqarfik ittog perusukkipput. Ilinniakkat suunuku ukiunut taakkununnga, siunissamullu
perusukkipput. Peqqginnissaqarfiit ganoruku isikkullit perusukkipput. Minnerunngitsumik atuisut
ganoruku piumasaqartut.  Puijunngilluinnarlugilli  sulisut  ulluinnarni  pissutsit tikillugit
ilisimasaqarluarlutillu ingerlatsisut.

Ukiorpasuit ingerlaaserput, tassalu kikkut siuttuuneri aallaavigalugit sammiviliisarneq
“Peqginnissagarfimmut peqqginnanngilaq”.

Ataasiarnata takusarpagut suliniutit pitsaasut nanginneqaqqginngitsoortarneri ginigaaffik nutaaq
aalartikkaangat, Naalakkersuisorlu nutaanngoraanngat.

Inuit Ataqgatigiinni Naalakkersuisut inatsisinik pisoqalisunik nutarterinermik suliagarnerat
gujamasuutigigatsigu ogaatigissavarput.

Aammattaaq Naalakkersuisup inatsisiliortunik  isumasioqatigiissitsiniarluni  aggersaanera
tigulluaratsigu oqaatigissallutigu.

Taamaattumik  akissuteqaatiminni  ogariartuuteqarnerat, tassalu Peqgginnissagarfimmi
aaqqissuuseqqginnermik oqariartornerat ima paasivarput, suliag ingerlapparput, kisianni ilissi
aamma tusaarusuppassi. Neriussaagullu siuliani taariikkavut, tassalu sullitanik (napparsimasunik
katsorsarneqartunillu) minnerunngitsumik sulisunik pegataatitsisoqassasoq.

Taamaattumik siunnersuutegartup siunnersuutaa, kiisalu Naalakkersuisut allannguutissatut
siunnersuutaa Peqqgissutsimut Isumaginninnermut ataatimiititaliami sukumiisumik
suliassanngorlugu ingerlateqqgipparput.



